
GOUVÈNÈ HOCHUL ANONSE NAJE NAN PLAJ JONES AK PWOMNAD NAN PAK 
ETA ROBERT MOSES YO AP REKÒMANSE  

    
De plaj nan Pak Eta Long Island re-otorize pou gen aksè ak lanmè a apre 

diminisyon kondisyon danjere vag lanmè yo; Restriksyon lokal yo ka an plas si 
kondisyon vag lanmè yo jistifye sa  

  
Naje nan Pak Eta Hither Hills la rete entèdi akòz pwoksimite Siklòn Erin ak 

kondisyon danjere vag yo  
    

Nou ankouraje Nouyòkè yo pou yo enskri pou alèt ijans an tan reyèl atravè NY-
Alert  pou resevwa alèt meteyo ak ijans an tan reyèl pandan sezon siklòn lan    

  
 
Gouvènè Kathy Hochul anonse jodi a ke naje pral rekòmanse nan Pak Eta Jones Beach 
epi pwomnad nan dlo ki rive nan nivo jenou nan Pak Eta Robert Moses kounye a 
preprann paseke move kondisyon lanm yo ak inondasyon ki te koze pa Siklòn Erin yo te 
diminye an gran pati. Vizitè yo ka rankontre restriksyon an plas nan chak plaj si gen 
kondisyon lokal ki pa an sekirite  
  
"Nou kontan re-ouvri natasyon nan Jones Beach kounye a kote pifò kondisyon yo 
amelyore, men kondisyon vag yo rete yon enkyetid nan Pak Eta Robert Moses kote 
sèlman mache nan nivo jenou yo pral pèmèt akòz gwo kouran anba dlo ak kouran 
arachman k ap fòme, epi kondisyon danjere yo pèsiste nan Pak Eta Hither Hills kote 
naje ap kontinye rete entèdi", Gouvènè Hochul te deklare. "Nou remèsye ekip sèvis 
ijans nou yo sensèman pou efò yo te fè pou reponn a sitiyasyon an epi pou moun ki ale 
bò lanmè yo pou konpreyansyon yo."  
  
Sovtè ak anplwaye pak eta yo ap kontinye siveyans responsab vag ki, kouran dlo ak 
inondasyon kotyè potansyèlman danjere pandan wikenn nan. Anplis de sa, otorite yo 
mande vizitè yo pou yo rete pridan epi respekte tout restriksyon ki an plas nan divès 
kote sou plaj nan Jones Beach ak Robert Moses. Tan pou re-ouvri natasyon nan Pak 
Eta Hither Hills a rete ensèten paske pwòksimite pak la ak Siklòn Erin kreye kondisyon 
lanm ki pa an sekirite pou naje.  
   
Komisè Tanporè Pak Eta Nouyòk la, Randy Simons, te deklare, "Ekip nou yo nan 
Long Island, ki gen ladan anplwaye yo, sovtè yo ak Lapolis Pak la, te abòde evènman 

move tan ekstrèm semèn sa a avèk pi gwo pwofesyonalis ak atansyon. Yo mete sekirite 
kliyan nou yo an premye. Pandan n ap tann ak enpasyans pou natasyon an sekirite nan 
Jones Beach ak pwomnad nan dlo nan Robert Moses rekòmanse, Pak Eta kontinye 
ankouraje moun ki ale bò lanmè pou yo rete vijilan nan dlo a epi swiv konsèy sovtaj yo 
ak anplwaye pak la."  
  
Pou enfòmasyon sou aktivite naje nan pak eta yo nan Nouyòk, ale sou 
parks.ny.gov/recreation/swimming.  
  
Nou ankouraje Nouyòkè yo pou yo enskri pou Alèt Ijans atravè NY-Alert pou jwenn alèt 
metewolojik ak ijans an tan reyèl nan alert.ny.gov.  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

